
 Neste traballo deséñase unha secuencia de actividades orientada á introdución do 

tratamento da incerteza na medida nun curso de 1º de bacharelato, baseada no patrón  

exploración-indagación-aplicación (Ollerenshaw &  Ritchie, 1997). Comézase por relatar a 

importancia da avaliación e a comunicación da incerteza coma parte do traballo científico e 

ferramenta imprescindible para a transmisión obxectiva e a comprensión critica de 

información cuantitativa. Partindo desta base e da análise dos curricula da secundaria en 

Galicia, apórtanse argumentos para apoiar o encaixe e a necesidade dos contidos relativos á 

incerteza neste tramo educativo coma parte do desenvolvemento das competencias básicas. 

Segue un resumo do contido académico que se pode tratar neste nivel, obtido das 

recomendacións dos organismos internacionais competentes en metroloxía e expresión de 

magnitudes científicas (JCGM — BIPM, 2008). A continuación analízanse as ideas previas do 

alumnado tanto no tocante á propia incerteza coma aos métodos para tratala, con base nun 

cuestionario pasado a 116 alumnos do bacharelato e do último ciclo da E.S.O. Formúlanse os 

obxectivos da unidade e proponse a secuencia de actividades propiamente dita para abordalos 

(buscando cambiar as ideas erróneas) seguida de estratexias que se poderían empregar para 

avaliala. A secuencia conecta cos contidos do curso pero emprega tamén elementos da 

sociedade e os medios de comunicación que poidan implicar máis aos estudantes mediante a 

presentación do método científico en xeral e dos contidos procedimentais da secuencia en 

particular coma ferramentas útiles para a comprensión do entorno próximo, a participación 

informada na sociedade e a toma de decisións na vida cotiá. 

Figura: mapa conceptual dos contidos da proposta. 


